
кишварњои аъзо тибќи моддаи 40 Конвенсия



Мулоњизоти љамъбастї доир ба гузориши даврии дуюми Тољикистон

1.
Кумита гузориши даврии дуюми Тољикистонро (CCPR/C/TJK/2) дар нишасти 2982-юм ва 2983-юми худ (CCPR/C/SR.2982 ва CCPR/C/SR.2983), ки 9 ва 10 июли соли 2013 баргузор гардиданд, баррасї намуд. Дар нишасти 3002-юм (CCPR/C/SR.3002), ки 23 июли соли 2013 баргузор гардид, Кумита мулоњизоти љамъбастии зерини худро ќабул намуд. 


A.
Муќаддима
2.
Кумита пешнињод гардидани гузориши даврии дуюми Тољикистон ва иттилооти дар он зикргардиро пазирої менамояд. Кумита ба њайати намояндагони олимаќоми давлати узв барои муколамаи муфид оид ба тадбирњое, ки давлати узв дар тўли давраи њисоботї бо маќсади татбиќи муќаррароти Паймон андешидааст, изњори миннатдорї менамояд. Кумита ба давлати узв барои љавобњои хаттии он (CCPR/TJK/Q/2/Add.1)  тибќи рўйхати масъалањои (CCPR/C/TJK/Q/2), ки бо љавобњои шифоњии њайати намояндагон такмил карда шуданд, изњори сипосгузорї менамояд. 


B.
Љанбањои мусбат
3.
Кумита тадбирњои зерини ќонунгузорї ва институтсионалии андешидаи давлати узвро пазирої (ќабул) менамояд:


(i)
Ќабул гардидани Ќонун «Дар бораи пешгирии зўроварии хонаводагї» дар соли 2013, њамчунин ворид намудани таѓйирот ба Кодекси љиноятї дар соли 2012, ки ба он мафњуми шиканља тибќи моддаи 1 Конвенсияи зидди шиканља ворид карда шуд ва баъзе таѓйиру иловањои ба Кондекси мурофиавии љиноятї дар соли 2010 воридкардашуда, ва

(ii)
Таъсис додани нињоди (сохтори) Ваколатдор оид ба њуќуќи инсон дар соли 2008.


C.
Масъалањои асосие, ки боиси нигаронї (ташвиш) мебошанд, ва тавсияњо
4.
Бо дарназардошти моддаи 10 Конститутсияи (Сарќонуни) давлати узв, ки тибќи он шартномањои байналмилалї нисбати ќонунгузории миллї бартарият доранд, Кумита аз он изњори таассуф менамояд, ки  дар мавриди он, ки судњои миллї татбиќи муќаррароти Паймонро таъмин мекунанд, далелњо вуљуд надоранд. Кумита њамчунин аз вуљуд надоштани механизми миллии татбиќи мулоњизоти Кумита дар доираи Протоколи иловагї, инчунин иљро нагардидани тавсияњое, ки ба давлати узв пешнињод карда шуда буданд, изњори нигаронї менамояд (моддаи 2).

Давлати узв бояд барои баланд бардоштани сатњи огоњї оид ба Паймон ва ќобили татбиќ будани он дар доираи њуќуќи миллї дар байни судяњо, адвокатњо ва прокурорњо, то ки муќаррароти он дар судњои миллї ба инобат гирифта шаванд, тадбирњои дахлдор андешад. Давлати узв бояд дар гузориши даврии минбаъдаи худ мисолњои мушаххасу муфассали аз љониби судњои миллї татбиќ гардидани Паймонро инъикос намояд. Ба давлати узв лозим аст, ки тамоми тадбирњои зарурї, аз љумла тадбирњои ќонунгузориро андешад, барои татбиќи пурраи тавсияњо ва мулоњизоти Кумита механизмњо (нињодњо) таъсис дињад.

5.
Дар моњи майи соли 2009 таъин гардидани нахустин Ваколатдор оид ба њуќуќи инсонро њамчун иќдоми наљиб арзёбї намуда, дар зимн Кумита аз он изњори нигаронї менамояд, ки Нињоди Ваколатдор оид ба њуќуќи инсон танњо бо статуси (маќоми) «В»-и Кумитаи байналмилалии њамоњангсозии муассисањои миллї пешбурд ва њифзи њуќуќи инсон маблаѓгузорї мешавад, бинобар он, ки ба он ба ќадри зарурї кафолатњои мустаќилият дода нашудаанд ва он бо маблаѓгузории  кофї таъмин карда намешавад. Кумита њамчунин аз мустаќил набудан ва ѓайри самаранок будани Нињоди Ваколатдор оид ба њуќуќи инсон изњори ташвиш менамояд (моддаи 2).

Ба Давлати узв лозим аст, ки Нињоди (идораи) Ваколатдор оид ба њуќуќи инсонро пурра бо Принсипњои Париж (ќатъномаи Ассамблеяи Генералї 48/134, замима) мутобиќ гардонад ва онро бо маблаѓгузории зарурї ва захирањои инсонї таъмин намояд, то ки он тавонад ваколатњои худро самаранок ва мустаќилона иљро кунад. 

6.
Кумита бо изњори нигаронї зикр менамояд, ки занон њанўз њам дар бахши давлатї ба ќадри кофї муаррифї нашудаанд, хусусан дар мансабњои роњбарї. Ѓайр аз ин, Кумита аз вуљуд надоштани иттилоот оид ба натиљањои татбиќи Ќонун «Дар бораи кафолатњои давлатии њуќуќу имкониятњои баробари мардон ва занон» дар бахшњои давлатї ва хусусї изњори таассуф менамояд.  Нињоят, Кумита аз дубора арзи вуљуд намудани мафкура ва хурофоти патриархалї оид ба наќши занон дар оила ва дар љомеа изњори нигаронї менамояд (моддањои 2, 3 ва 26).

Ба Давлати узв лозим аст, ки саъю кўшишњои худро љињати вусъат бахшидани иштироки занон дар бахшњои давлатї ва хусусї бештар намояд, аз он љумла тавассути андешидани тадбирњои махсуси муваќќатї оид ба татбиќи муќаррароти Паймон. Ѓайр аз ин, ба Давлати узв лозим аст, ки татбиќи пурраи ќонуни дар боло зикргардидаро таъмин намояд, ва дар гузориши даврии минбаъдаи худ оид ба натиљањое, ки татбиќи Ќонуни мазкур додааст, Кумитаро хабардор созад.  Илова бар ин, Давлати узв бояд љињати таѓйир додани мафкура ва нуќтаи назари оќибмондаи (кўњнаи) мардум нисбати наќши занон дар љомеа ва оила тадбирњои љиддї андешад.

7. Дар зимни бањои баланд додан ба тадбирњои андешидашуда оид ба мубориза бо зўроварї нисбати занон, Кумита бо изњори таассуф зикр менамояд, ки њанўз њам гузоришњо оид ба зўроварї дар оила ворид мешаванд. Кумита изњори нигаронї менамояд, ки њодисањои зўроварї, аз љумла зўроварии љинсї пинњон дошта мешаванд, љомеа дар маљмўъ ба зўроварии хонаводагї тањаммулпазирї зоњир менамояд. Кумита њамчунин изњори таассуф менамояд, ки дар хусуси њодисањои зўроварї дар оила, сарфи назар аз иродаи љабрдида, иттилоот вуљуд надорад, чунин њодисањо дар доираи ўњдадорињои вазифавї тањќиќ карда намешаванд, ба љуз њолатњои расонидани зарари вазнин ба саломатї (моддањои 2, 3 ва 7).   


Ба Давлати узв лозим аст, ки љињати пешгирї ва мубориза бо њама гуна шаклњои зўроварї дар оила тамоми тадбирњоро андешад.


(a)
Ба Давлати узв лозим аст, ки чорабинињои худро оид ба баланд бардоштани сатњи огоњии ањолї, хусусан сарварони љомеањо ва пешвоёни мазњабї, мардон ва занон, дар хусуси таъсири зиёновари зўроварї дар оила нисбати занон вусъат бахшад.


(b)
Ба Давлати узв лозим аст, ки мансаби нозири политсияи (милитсияи) масъули мубориза бо зўроварии хонаводагиро тавассути људо намудани захирањои дахлдор таќвият дињад.


(c)
Ба Давлати узв њамчунин лозим аст кафолат дињад, ки њодисањои зўроварї дар оила, сарфи назар аз дараљаи вазнинии зарари расонидашуда дар доираи ўњдадорињои мансабї тањќиќ карда мешаванд, ва гунањгорон ба љавобгарї кашида мешаванд, дар сурати гунањгор дониста шудан, ба онњо љазои сазовор дода мешавад ва товони зарари љабрдидагон расонидашуда љуброн карда мешавад.        


(d)
Он њамчунин бояд мављудияти миќдори кофии сарпаноњњои дорои захирањои дахлдорро таъмин намояд.

8.
Идома доштани мораторий ба љазои ќатлро бо ќаноатмандї зикр намуда, Кумита дар мавриди пешрафти оњистаи раванди бекор кардани љазои ќатл дар Кодекси љиноятии Давлати узв изњори таассуф менамояд (моддаи 6).

Ба Давлати узв лозим аст, ки саъю кўшишњои худро љињати аз Кодекси љиноятї хориљ кардани љазои ќатл ва ба тасвиб расонидани Протоколи иловагии дуюм ба Паймон мутобиќ ба иттилооти пешнињодгардида бинобар тасмими президенти кишвар дар ин маврид.

9.
Кумита дар мавриди афзудани шумораи њолатњои њалокати шахсони аз озодї мањрумшуда дар натиљаи лату кўб, инчунин вуљуд надоштани тафтишоти самараноки чунин њодисањо ва танњо баъзан пардохта шудани љуброн ба хешовандон изњори нигаронї менамояд. Кумита њамчунин аз чорањои ѓайриќаноатбахши барои њалли проблемаи бемории сил, ки аксаран сабаби асосии фавти шахсони дар њабсхона ќарордошта мебошад ва нисбати шароити бади нигоњдории мањбусон дар муассисањои иљрои љазо изњори нигаронї менамояд (моддањои 6 ва 10). 

Ба Давлати узв лозим аст таъмин намояд, ки тамоми њодисањои фавт дар њабсхонањњо њамаљониба ва бидуни таъхир тањќиќ карда шаванд ва гунањгорон ба љавобгарї кашида шаванд, инчунин ба оилањои њалокшудагон љубронпулї пардохта шавад. Ба Давлати узв лозим аст, ки љињати пешгирї намудани њолатњои фавт дар њабсхонањо бинобар бемории сил тадбирњои самарабахш андешад ва барои аз байн бурдани ин зуњурот чорањои дахлдор андешад. Ба Давлати узв зарур аст, ки тадриљан шароити нигоњдории мањбусонро дар њабсхонањо бењтар созад ва оид ба шумораи мањбусоне, ки дар њабсхонањо нигоњ дошта мешаванд, маълумоти оморї интишор намояд.

10.
Кумита аз хабарњо дар бораи њалокат ва љароњат бардоштани шахсони ѓайринизомї њангоми гузаронидани амалиёти махсус дар Хоруѓ дар моњи июли соли 2012 ва то ба њол ба анљом нарасидани тафтишоти ин њодисањо изњори нигаронї менамояд (моддањои 2, 6 ва 9). 

Кумита Давлати узвро бо исрор даъват менамояд, ки саъю кўшишњои худро љињати ба анљом расонидани тафтишоти њолатњои њалокат ва љароњат бардоштани шахсони ѓайринизомиро њангоми гузаронидани амалиёти махсус љињати таъмини амният дар соли 2012 фаъолтар гардонида, тафтишотро бо риояи стандартњои байналмилалии тањќиќот анљом дињад.

11.
Кумита аз он изњори нигаронї менамояд, ки рад гардидани пешнињод намудани маќоми гуреза бинобар убури ѓайриќонунии Сарњади давлатї ё бо сабаби сари ваќт аз љониби хадамоти сарњадї ба маќомоти салоњиятдор манзур нагардидани дархостњо дар хусуси пешнињод намудани паноњгоњ боиси боздошти гурезањо ва њатто бозгардонии онњо мегардад, ки тибќи муќаррароти Паймон манъ мебошад. Кумита њамчунин аз он изњори нигаронї менамояд, ки амалиёти зуд-зуди дастгиркунии гурезањо ва паноњљўяндагони дар ноњияњои шањрї истиќоматкунанда бар хилофи ќарорњои Президент тањти №325 ва №328 боиси рад гардидани дархостњо оид ба пешнињод намудани паноњгоњ, рад кардани додан ё тамдид намудани њуљљатњои гурезањо ва њатто рондан ва бозгардонидани онњо мегардад, ки хилофи моддањои 6 ва 7 Паймон мебошад (моддањои 6, 7 ва 12).

Ба Давлати узв лозим аст, ки принсипи маљбурї ба ватан бознагардониданро бечунучаро риоя намояд. Он бояд таъмин намояд, ки дастрасї ба расмиёти пешнињоди паноњгоњ, танњо бо сабаби он ки гурезањо ѓайриќонунї ба кишвар ворид шудаанд ё парвандањои (њуљљатњои) онњо сари ваќт ба маќомоти салоњиятдор манзур карда нашудаанд, манъ набошад ва ќарорњои манфї (рад) ќабул карда нашаванд. Ба Давлати узв лозим аст кафолат дињад, ки мањдудиятњои озодии њаракат, ки дар Ќарорњои 325 ва 328 Президент муќаррар гардидааст, њељ гоњ барои тањти хатар ќарор додани ягон шахсе бар хилофи моддањои 6 ва 7 Паймон истифода карда намемашаванд.

12.
Кумита аз гузоришњо дар хусуси ѓайриќонунї берун кардан ва маљбуранд ба ватан бозгардонидан  изњори ташвиш менамояд. Он њамчунин дар робита бо вуљуд надоштани ваќти кофї ва расмиёти даќиќи мавриди бањс ќарор додани чунин ќарорњо, инчунин аз њад зиёд ба кафолатњои дипломатї такя намудани Давлати узв изњори нигаронї мекунад (моддањои 6 ва 7). 

Ба Давлати узв лозим аст, ки принсипи ќатъии норавоии маљбуран бозгардониданро мутобиќи моддањои 6 ва 7 Паймон риоя намояд, ва таъмин кунад, ки ќарорњо оид ба хориљ кардан, баргардонидан ё маљбуран ба ватан бозгардонидан ќатъиян тибќи муќаррароти ќонунгузорї сурат ширад. Дар робита бо ин ба Давлати узв лозим аст, ки дар арзёбии кафолатњои (ваъдањои) дипломатї њадди аксар эњтиёткорї зоњир намояд, ва бояд аз такя ба чунин кафолат дар њолатњое, ки он ќодир нест мурољиати ин гуна шахсонро баъди бозгаштани онњо назорат намояд ва дар сурати иљрои нагардидани ваъдањои дипломатї тадбирњои дахлдор андешад, худдорї намояд. 

13.
Сарфи назар аз иттилооти дар љараёни муколама пешнињодгардида, Кумита мисли пештара аз хабару гузоришњо оид ба рабудан (дуздидан) ва ѓайриќонунї бозгаштани шањрвандони Тољикистон аз кишварњои њамсоя ба Давлати узв баъди тањти њабси бидуни иртибот бо олами беруна ё дигар намудњои муносибати берањмона ќарор доштан, изњори нигаронї менамояд (моддањои 2, 7 ва 9).

Ба Давлати узв лозим аст, ки тамоми изњороту даъвоњоро дар хусуси рабудан ва ѓайриќонунї бозгаштани шањрвандони Тољикистон тањќиќ намояд, ва аз иштирок дар чунин бозгардонињо худдорї намояд. Ба Давлати узв зарур аст, ки њамчунин њама гуна изњороти марбут бо истифодаи шиканља, муносибати берањмона ва боздошти худсаронаро тањќиќ намуда, гунањгоронро ба љавобгарї кашад ва зиёни ба љабрдидагону ќурбониён расонидашударо љуброн намояд.

14.
Таѓйироти дар соли 2012 ба Кодекси љиноятї воридкардашударо, ки мафњуми шиканљаро тибќи Конвенсияи зидди шиканља дар бар мегирад, бо ќаноатмандї зикр намуда, Кумита дар робита бо амалияи васеъ пањнгардидаи истифодаи шиканља нисбати шахсони аз озодї мањрумкардашуда, аз он љумла нисбати ноболиѓон изњорї нигаронї менамояд. Сарфи назар аз иттилооти пешнињоднамудаи њайати намояндагон, Кумита њанўз њам аз хабару гузоришњо оид ба истифодаи шиканља ва муносибати берањмона нисбати шахсоне, ки барои мансубият ба љунбишњои (њаракатњои) исломии манъшуда гумонбар мешаванд, изњори нигаронї менамояд. Ѓайр аз ин, Кумита аз он изњори нигаронї менамояд, ки: а) тањќиќоти арзу шикоятњо нисбати шиканља ва муносибати берањмона ќаноатманд намебошад; б) механизми мустаќили баррасии чунин арзу шикоятњо вуљуд надорад; в) судяњо дар мурофиањои судии пешакї чунин арзу шикоятњоро ба инобат намегиранд; г) баёноти тањти фишор (тањдид) ба даст овардашуда њанўз њам дар судњо бар хилофи муќаррароти Кодекси мурофиавии љиноятї њамчун далел истифода мешаванд; д) њолатњои гунањгор донистани шахсоне мансабдоре, ки амалњои шиканља содир намудаанд, хеле камшуморанд; ва е) ба љабрдидагон ањёнан зарарти бо онњо расонидашуда љуброн карда мешавад (моддањои 2, 7, 10 ва 11).

Ба Давлати узв лозим аст, ки барои аз байн бурдани фарќияти байни амалия ва ќонун нисбати шиканља тамоми тадбирњои заруриро андешад. Он бояд њамаи арзу шикоятњо нисбати шиканља ё муносибати берањмонаро тавассути механизми мустаќил даќиќан тањќиќ намояд ва тамин кунад, ки кормандони маќомоти њифзи њуќуќ доир ба масъалањои тафтиши њолатњои шиканља ва муносибати берањмона тавассути ворид намудани омўзиши Протоколи Истанбул ба њамаи барномањои таълимї тањти бозомўзї фаро гирифта шаванд. Ба Давлати узв лозим аст, ки тањќиќоти махсус гузаронида, талаб кунад, ки судяњо дар љараёни мурофиаи пешакї чунин арзу шикоятњоро баррасї намоянд ва тањќиќот таъин кунанд. Он њамчунин бояд кафолат дињад, ки судяњо, тавре ки инро ќонунгузорї муќаррар намудааст, баёноти тањти шиканља ба даст овардашударо њамчун далел ба инобат нагиранд. Ѓайр аз ин, он бояд гунањгорони эњтимолиро ба љавобгарї кашад ва дар сурати гунањгор дониста шудан, ба онњо љазоњои сазовор дињад ва товони зарари  ба љабрдидагон  расонидашударо љуброн намояд. 

15.
Кумита аз он изњори нигаронї менамояд, ки љазоњои љисмонї дар мактабњо ба таври ќатъї манъ карда нашудаанд ва њанўз њам ќобили ќабул буда, њамчун шакли нигоњдории интизом аз љониби волидон ва парасторон истифода мешаванд (моддањои 7 ва 24).

Ба Давлати узв лозим аст, ки тасмимњои худро, тавре ки дар љараёни муколама изњор карда шуд, пайгирї намуда, ба Ќонун дар бораи маориф (аз соли 2004) муќаррароте ворид намояд, ки љазоњои љисмониро дар мактабњо ќатъият манъ манъ мекунанд. Ба Давлати узв њамчунин зарур аст, ки љињати хотима бахшидан ба љазоњои љисмонї дар њама гуна шароит иќдомњои амалї андешад. Он бояд шаклњои ѓайри зўроваронаи нигоњдории интизомро њамчун алтернатива ба љазоњои љисмонї ташвиќ намояд, инчунин љињати баланд бардоштани сатњи маърифатнокї чорбинињои иттилоотиро оид ба таъсири зараровари љазоњои љисмонї баргузор намояд.

16.
Кумита изњори нигаронї менамояд, ки: (а) аксаран њолатњои боздошт бидуни таъхир баъди дастгир кардан дар доираи мўњлати муќаррарнамудаи ќонун ба ќайд гирифта намешаванд, ки ба истифодаи шиканља ва муносибати берањмона бо маќсади ба даст овардани баёноти иќроршавї мусоидат мекунад, ва (б) кафолатњои мурофиавї бидуни таъхир баъди ба њабс гирифтани шахс, бар хилофи ќонун, истифода карда намешаванд, аз љумла дастрасї ба адвокат, аъзои оила ва кормандони тиббї. Кумита, ѓайр аз ин, аз он изњори нигаронї манемояд, ки назорати мунтазами љойњои нигоњдорї тањти њабс аз љониби ташкилоту созмонњои мустаќили ѓайри таъќиби љиноятї вуљуд надорад (моддањои 7, 9, 10 ва 14).

Ба Давлати узв лозим аст, ки баќайдгирии боздоштшудагонро дар мўњлати муќаррарнамудаи ќонун кафолат дињад, ва таъмин намояд, ки њама шахсони ба њабс гирифташуда, аз љумла ноболиѓон, тавре ки инро Паймон таќозо менамояд,   дар њаљми пурра аз њуќуќњои худ истифода кунанд, аз он љумла дастрасї ба адвокат, аъзои оила ва кормандони тиббї. Он њамчунин бояд механизми мустаќили тафтиши њама љойњои мањрумият аз озодиро аз љониби созмонњои байналмилалии башардўстонаи марбута ва/ё ташкилотњои ѓайрињуќуматии мустаќили миллї оид ба њуќуќи инсон таъсис дињад.

17.
Кумита аз он, ки шахсони ба њабс гирифташуда одатан, ќабл аз ба назди суд њозир карда шудан, метавонанд то 72 соат боздошт шаванд, ва аз он, ки боздошти тосудии аз њад зиёд танњо бинобар вазнии љинояти содирнамуда истифода мешавад, изњори нигаронї менамояд (моддаи 9).   

Ба Давлати узв лозим аст таъмин намояд, ки шахсони тањти њабси политсия (милитсия) ќарордошта њадди аксар дар мўњлати 48 соат ба назди суд њозир карда шавад, ва ќарори судя оид ба њабси пешакї ба њолатњои мушаххас, ба монанди хавфи фирор, асоснок карда шавад, на балки бинобар вазнинии љинояти содиргардида. 

18.
Кумита аз он изњори нигаронї менамояд, ки мўњлати дар мансаб будани судяњо мањдуд буда, онњо дигар кафолатњои мустаќилият аз њокимияти иљроияро надоранд, ва њамчун нињоди назорати самараноки прокурорњо фаъолият намекунанд, он њамчунин бинобар хабару гузоришњо дар мавриди васеъ пањн гардидани коррупсия дар системаи судї изњори ташвиш менамояд. Ѓайр аз ин, Кумита аз он изњори нигаронї менамояд, ки адвокатњо барои иљрои фаъолияти касбии худ тањти таъќиб ќарор мегиранд, аз дахолати беруна, хусусан  аз љониби Вазорати адлия, вобастагї доранд, инчунин аз он, ки системаи маблаѓгузории ёрии њуќуќї ба шахсони эњтиёљманде, ки ба онњо айбдории љиноятї пешнињод карда шудааст, ба талабот љавобгўй намебошад (моддањои 2, 9 ва 14).

Аз Давлати узв даъват карда мешавад, ки саъю кўшишњои худро љињати ислоњоти низоми судї фаъол гардонад ва оид ба таъмини кафолати салоњият, мустаќилият ва бурдоштани мањдудияти мўњлати дар мансаб будани судяњо, аз љумла тавассути васеъ намудани ваколатњои онњо, пардохти музди мењнати муносиб, ихтисор намудани ваколатњои аз њад зиёди Маќомоти Прокуратура тадбирњои муассир андешад. Ба Давлати узв њамчунин лозим аст таъмин намояд, ки расмиёт ва критерияњои дастрасї ва шартњои узвият ба коллегияи адвокатњо мустаќилияти адвокатњоро тањти тањдид ќарор надињанд. Ба Давлати узв лозим аст, ки системаи маблаѓгузории давлатии ёрии њуќуќиро барои шахсони эњтиёљманд таъсис дињад.

19.
Кумита бори дигар изњори нигаронї менамояд (CCPR/CO/84/TJK, банди 18), ки судњои њарбї мисли пештара барои баррасии парвандањои љиноятие, ки дар онњо хизматчиёни њарбї ва шахсони ѓайринизомї якљоя айбдор карда мешаванд, салоњияти њуќуќї доранд (моддаи 14).
Ба Давлати узв лозим аст, ки бидуни таъхир њуќуќи судкунии шахсони ѓайринизомиро аз доираи салоњияти судњои њарбї хориљ кунад.

20.
Кумита дар мавриди мањдудиятњои ќатъии озодии дин (мазњаб), ки дар Ќонун дар бораи озодии виљдон ва иттињодияњои динї, Ќонун дар бораи масъулияти падару модар дар тарбияи фарзанд, инчунин Кодекси маъмурї муќаррар карда шудаанд, изњори нигаронї менамояд. Он хусусан дар мавриди он, ки кўдакони тољик метавонанд танњо дар муассисањои таълимии диние таълим гиранд, ки литсензияи (иљозатномаи) давлатї доранд, кўдакони синни то 7-сола бошад, аз ин њуќуќ мањруманд; њамчунин аз он, ки њама гуна тањсилоти динї дар хориља бояд аз љониби давлат иљозат дода шавад, ва аз он, ки Давлати узв дар назорат кардани фаъолияти иттињодияњои динї салоњияти аз њад зиёд дорад, изњори нигаронї менамояд. Кумита дар робита бо он изњори нигаронии махсус менамояд, ки фаъолияти якчанд конфессияњои мазњабї дар Давлати узв пурра манъ карда шудааст, аз љумла Шоњидони Яњво ва дигар гурўњњои исломї ва масењї (моддањои 2, 18, 22). 

Ба Давлати узв лозим аст, ки муќаррароти ќонунњои дар боло зикргардидаро, ки њуќуќњои дар моддаи 18 Паймон муќарраршударо аз њад зиёд мањдуд менамоянд, бекор кунад ё таѓйир дињад. Ба Давлати узв зарур аст, ки радкунии табъизомези худро дар мавриди баќайдгирии баъзе конфессияњои мазњабї таљдиди назар намояд.

21.
Кумита бори дигар дар робита бо он изњори нигаронї менамояд (CCPR/CO/84/TJK, банди 20), ки дар Давлати узв њуќуќи бинобар эътиќоди мазњабї рад кардани њизмати њатмии њарбї эътироф карда намешавад, инчунин он, ки дар Давлати узв хизматии њарбии алтернативї вуљуд надорад (моддаи 18). 

Ба Давлати узв лозим аст барои таъмин намудани он, ки ќонун њуќуќи шахсони алоњидаро ба рад кардани хизмати њатмии њарбї эътироф намояд, тадбирњои зарурї андешад, инчунин, агар ќобили ќабул бошад, хизмати њарбии алтернативии ѓайримуљозотї муќаррар намояд. 

22.
Кумита дар робита бо хабару гузоришњо дар хусуси он, ки Давлати узв њуќуќи озодии баёнро эњтиром намекунад, изњори нигаронї менамояд. Аз љумла Кумита нисбати он изњори нигаронї менамояд, ки Ќонуни нав «Дар бораи матбуот ва дигар воситањои ахбори омма» (аз соли 2013) барои субъектњои воситањои ахбори омма шартњои аз њад зиёди вобаста ба баќайдгирї муќаррар кардааст, ва он, ки журналистон (хабарнигорон) тањти тањдид ва њамла ќарор дода мешаванд, амалияи бастани (масдуд кардани) сомонањои ахборотии интернет, инчунин шабакањои иљтимої вуљуд дорад, ва он, ки даъвоњо ба муќобили  диффаматсия нисбати воситањои ахбори омма ба сифати воситаи тарсонидан пешнињод карда мешаванд. Бо вуљуди ќаноатмандии олї аз хориљ карда шудани моддаи диффаматсия аз Кодекси љиноятї, Кумита њанўз њам аз он изњори нигаронї менамояд, ки дар ќонунгузории љиноятї муќаррарот оид ба тўњмат ва тањќири президент (моддаи 137) ва тањќири намояндагони њокимият (моддаи 330(2) вуљуд доранд (моддаи 19). 

Ба Давлати узв лозим аст таъмин намояд, ки журналистон (хабарнигорон) ва дигар одамон имконият дошта бошанд озодона њуќуќњои худро ба озодии изњори аќида (баён) мутобиќи Паймон татбиќ намоянд. Дар робита ба ин Давлати узв бояд таъмин намояд, ки одамон ба сомонањои интенетї ва шабакањои иљтимої бидуни мањдудиятњои зиёдатї дастрасї дошта бошанд, ва на Давлати узв ва на мансабдорон ќонун дар бораи диффаматсияро бо маќсади таъќиб ё тарсонидани журналистон (хабарнигорон) истифода накунанд. Ба Давлати узв зарур аст, ки муќаррароти ќонунгузории худро оид ба тўњмат ва тањќир таљдиди назар намояд ва бояд тамоми тадбирњои барои он андешад, ки њама гуна мањдудиятњои озодии баён ба талаботи ќатъии моддаи 19, банди 3 Паймон, ки баъдан дар мулоњизоти умумии №34 (соли 2011) зикр гардидаанд,  пурра љавобгўи бошанд.

23.
Кумита аз он изњори нигаронї менамояд, ки Ќонун дар бораи иттињодияњои ѓайридавлатї (аз соли 2007) нисбати баќайдгирии иттињодияњои љамъиятї шартњо ва мањдудиятњои аз њад зиёд муќаррар намудааст ва ба Вазорати адлия ваколатњои аз њад зиёди назоратї додааст, дар натиља ба фаъолияти чунин гурўњњо монеањо ба вуљуд меорад ва расмиёти баќайдгирии онњоро тўлонї менамояд. Ѓайр аз ин, Кумита дар робита бо хабару гузоришњо дар бораи худсарона бо њар асос бастани ташкилотњои ѓайрињукуматии њифзи њуќуќ, бидуни риояи кафолатњои мурофиавї ё бо бањонаи номутобиќатї ба талаботи техникаи бехатарї изњори нигаронї менамояд (моддањои 22, 25).

Ба Давлати узв лозим аст, ки ќонунгузории худро оид ба танзими баќайдгирии ташкилотњои ѓайрињукуматї бо Паймон, аз љумла бо моддањои 22, банди 2 ва 25 мутобиќ гардонад. Ба Давлати узв лозим аст, ки фаъолияти ташкилотњои ѓайрињкуматиеро ѓайриќонунї баста шуда буданд, иљозат дињад ва он бояд аз вогузор кардани мањдудиятњои аз њад зиёд ё табъизї нисбати озодии иттињодияњо худдорї намояд.

24.
Кумита дар робита ба хабару гузоришњо оид ба таъќиби ѓарази сиёсї доштаи сарварони сиёсї бо маќсади боздани онњо аз иштирок дар интихоботи оянда изњори нигаронї менамояд. Дар робита ба ин, Кумита хусусан бинобар хабару гузоришњо оид ба боздошти худсаронаи љаноби Зайд Саидов, сарвари њизби нави «Тољикистони навин» ва махфият дар атрофи парвандаи ў дар суд изњори нигаронї менамояд (моддањои 9, 14, 25, 26).

Кумита боисрор давлати узвро даъват менамояд, ки ба ташаккули фарњанги плюрализми (гуногунандешии) сиёсї мусоидат кунад, ва, бо ин маќсад, аз таъќиби њизбњо ва гурўњњои сиёсии оппозитсионї, ки нисбат ба њизби њоким аќидаи сиёсии мухолиф доранд, худдорї намояд. Давлати узв бояд таъмин намояд, ки ба љаноби Саидов њуќуќ ба озодии шахсї ва баррасии одилонаи судї, аз љумла њуќуќ ба баррасии ошкорои парвандаи ў кафолат дода шавад.

25.
Бо тазаккури он, ки гурўњњои аќаллият, аз љумла аќаллиятњои миллї, њуќуќ доранд бидуни монеањои њуќуќї дар њаёти сиёсии Давлати узв иштирок намоянд, Кумита аз он изњори нигаронї менамояд, ки дар асл (воќеият) иштироки онњо дар раванди ќабули ќарорњо аз љониби маќомоти њокимият, хусусан дар палатањои парламент (Маљлис), хеле мањдуд аст (моддањои 26, 27).

Ба Давлати узв лозим аст, ки саъю кўшишњои худро оид ба њавасмандгардонии иштироки аќаллиятњњо дар њаёти сиёсї ва ќабули ќарорњо аз љониби маќомоти њокимият фаъол гардонад. Ба Давлати узв пешнињод карда мешавад, ки дар гузориши даврии минбаъдаи худ дар бораи намояндагии аќаллиятњои миллї дар маќомоти сиёсї ва мансабњои роњбарї маълумот манзур намояд.  

26.
Ба Давлати узв лозим аст, ки интишори васеи Паймон, ду Протоколи иловагї ба Паймон, матни Гузориши даврии дуюми кишвар, љавобњои хаттии пешнињоднамудаи он ба  саволномаи тартибдодаи Кумита ва мулоњизоти љамъбастии мазкурро, бо маќсади баланд бардоштани сатњи огоњии кормандони маќомоти судї, ќонунгузорї ва маќомоти маъмурї, љомеаи шањрвандї, ташкилоту созмонњои ѓайридавлатии дар кишвар фаъолиятдошта, инчунин доираи васеи ањли љомеа таъмин намояд. Кумита њамчунин пешнињод менамояд, ки тарљумаи гузориш ва мулоњизоти љамъбастї ба дигар забонњои расмии Давлати узв дастрас карда шавад. Кумита ѓайр аз ин аз Давлати узв хоњиш менамояд, ки њангоми тањия гузориши даврии сеюми худ бо доираи васеи ањли љомеа ва ташкилоту созмонњои ѓайридавлатї машваратњо баргузор намояд.  

27.
Мутобиќи ќоидаи 71, банди 5 Расмиёти ќоидањои Кумита, ба Давлати узв лозим аст, ки дар муддати як сол доир ба иљрои тавсияњои Кумита, ки дар бандњои 16, 18 ва 23 боло баён карда шудаанд, иттилооти дахлдор пешнињод намояд.

28.
Кумита аз Давлати узв хоњиш менамояд дар гузориши даврии минбаъдаи худ, ки бояд 26 июли соли 2017 пешнињод карда шавад, доир ба иљрои тамоми тавсияњо ва дар маљмўъ Паймон иттилооти мушаххас, навтарин манзур намояд.

